
   Кун-çул сехечĕ

   Вячеслав Круглов | Сăвă

   Хурăнлăхра куккук сасси, —

Вăл аватни хăй тунсăх çемĕ.

— Тата нумай-ши пурнасси? —

Эп кăсăклантăм утнăçемĕн.



Уçланкăри çунатлă юмăç

Нухратшăн çунмĕ нихăçан…

Çак кĕмĕл саслă чăн-чăн юрăç

Ман кăмăла татса хуçман.



Ку-кук! Ку-кук! Кун-çул сехечĕ,

Мĕнле килет шăпа сехмечĕ?

Телейлĕ пурнăç-ши сунатăн?

Пĕр такăнми куккуклататăн.



Шап-шурă хурăн катинче

Ан ывăн, авăт куккук кайăк.

Сан сассупа хитре тĕнче,

Сан юрруна тумастăп айăп.

  